ТИББИЁТДА ҚЎЛЛАНИЛИШИГА ДОИР ЙЎРИҚНОМА
АРТРИКЮР®

ARTRICURE®
Дори воситасини қўллашдан олдин мазкур илова-варақани диққат билан ўқиб чиқинг! Ушбу илова-варақани сақлаб қўйинг. Эҳтимол, уни қайта ўқиб чиқишингиз зарур бўлиши мумкин.

Агар Сизда қўшимча саволлар пайдо бўлса, марҳамат, ўз даволовчи шифокорингиз билан маслаҳатлашинг.

Препаратнинг савдо номи: Артрикюр® 
Таъсир этувчи модда (ХПН): ўсимликдан тайёрланган комбинацияланган дори воситаси.
Дори шакли: қобиқ билан қопланган таблеткалар.

Таркиби: 
Ҳар бир таблетка қуйидагиларни сақлайди:

фаол моддалар:
Трикату: 
занжабил доривор ўсимлиги 33,33 мг; қора қалампир 33,33 мг; узун қалампир 33,33 мг; шудха гугулу (Комифора вигта) 200 мг;  
Трифала:
терминалия хебула 33.33 мг, терминалия белерика 33,33 мг, филатус эмблика 33,33 мг, ухлатувчи витания 100,00 мг, узун куркума 100,00 мг, боеравия ёйилган 100,00 мг, махараснади гана 100,00 мг;
ёрдамчи моддалар: дикальций фосфат, маккажўхори крахмали, акация камеди, тальк; магний стеарат, магний алюмосиликат, коллоид кремний диоксиди (Кабосил), натрий метилпарабен, натрий пропилпарабен, тозаланган сув, шеллак, карнауб муми, асалари муми, хлороформ, изопропил спирти.
Таърифи: жигар ранг, думалоқ, иккиёқлама қавариқ, силлиқ юзали қобиқ билан қопланган таблеткалар.
Фармакотерапевтик гуруҳи: таянч-ҳаракатлантирувчи аппарат бузилишларида қўлланадиган дори воситаси.

АТС коди: М09АХ.
Фармакологик хусусиятлари
Фармакодинамикаси 
Ўсимликдан тайёрланган комбинацияланган аюрведик дори воситаси бўлиб, унинг хоссалари дори воситаси таркибига кирувчи таркибий моддалар билан боғлиқ. Артрикюр® таркибида таянч-ҳаракатлантирувчи тизим касалликларини даволашда самарали ўсимликлар мавжуд.

Занжабил доривор ўсимлиги яллиғланишга қарши, ревматизмга қарши ва спазмолитик хоссаларга эга, шунингдек овқатни ҳазм қилиш жараёнларини меъёрлаштиради.

Қора қалампир яққол яллиғланишга қарши таъсирга эга, мушак ва ревматизм оғриғини камайтиради.

Узун қалампир кучли антисептик таъсир кўрсатади, шунингдек яққол иммуностимулловчи ва антиоксидант хоссаларга эга.
Комифора Вигma моддалар алмашинувини яхшилайди, қонда холестерин ва триглицеридлар даражасини пасайтиради, спазмага қарши, оғриқсизлантирувчи, яллиғланишга қарши ва антисептик таъсирларга эга, тромбоцитлар агрегациясини камайтиради.

Терминалия хебула ифодаланган тетиклантирувчи ва яллиғланишга қарши таъсирларга эга, кўриш қобилиятини яхшилайди, асаб тизимига ижобий таъсир кўрсатади.

Терминалия белерика тетиклантирувчи, тозаловчи, ёшартирувчи восита сифатида таъсир кўрсатади, қон айланишини, меъда-ичак йўли фаолиятини яхшилайди.

Филатус эмблика вирусга қарши, антибактериал ва замбуруғга қарши самарали восита ҳисобланади, шунингдек пешоб ҳайдайдиган таъсир кўрсатади.

Витания уйқу чақирувчи умумий қувват оширувчи ва иммуностимулловчи самараларга эга, стресс, хавотирлик, сурункали чарчоқ, уйқусизлик симптомларини камайтиради.

Узун куркума кучли антиоксидант, яллиғланишга қарши, детоксикация ва сафро ҳайдайдиган таъсирларга эга.

Боеравия ёйилган яллиғланишга қарши, тетиклантирувчи, диуретик дори воситаси каби таъсир кўрсатади. Иштаҳани кучайтиради.
Махараснади гана артридга қарши, яллиғланишни олдини олувчи восита ҳисобланади.
Фармакокинетикаси 
Фармакокинетикаси ўрганилмаган.

Қўлланилиши: 
Дори воситаси катталарга таянч-ҳаракатлантирувчи аппаратнинг ревматик артрит, остеоартрит (шу жумладан, ревматоид артрит), псориатик артрит, анкилозланувчи спондилит, подагра, тендовагинит, елка-курак периартрити, бурсит, тос-чаноқ суяги, тизза бўғимлари ҳамда оёқ кафти ва кул бўғимлари артрити каби яллиғланиш ва дегенератив касалликларида, шунингдек остеохондроз, бўйин ва бел спондилези, ишиас касалликларида қулланилади.
Қўллаш усули ва дозалари
Катталарга 1 ой мобайнида эрталаб ва кечқурун суткасига 2 марта 2 тадан таблетка тайинланади. Сўнгра доза суткасига 2 марта 1 тадан таблеткагача пасайтирилиши мумкин. Таблеткалар овқатланишдан кейин қабул қилинади, устидан 2/1 стакан илиқ сув ичилади.

Артрикюр® узоқ вақт қўлланиши мумкин, бироқ 3-4 ой қабул қилингандан сўнг 2 ҳафталик танаффус қилиш тавсия этилади.

Ножўя таъсирлар
Дори воситаси таркибий моддаларига юқори сезувчанлик реакциялари пайдо бўлиши мумкин.

Қўллаш мумкин бўлмаган ҳолатлар
Дори воситаси таркибий моддаларига юқори сезувчанлик.

Дориларнинг ўзаро таъсири
Артрикюр® дори воситаси ва антацидлар бир вақтда қўлланганда, қабул қилишлар ўртасида 1,5-2 соат танаффус қилиш тавсия этилади.

Махсус кўрсатмалар
Ичак яллиғланиш касалликларида ва диареяда эҳтиёткорлик билан тайинланиши керак. Оч қоринга қабул қилинмасин.
Ҳомиладорлик ва лактация даврида қўлланиши
Ҳомиладор, эмизаётган аёллар ва болаларни даволаш учун дори воситаси қўлланишига тааллуқли маълумотлар йўқ.

Транспорт воситасини бошқариш ва турли механизмлар билан ишлаш қобилиятига таъсири
Транспорт воситасини бошқариш ва турли механизмлар билан ишлаш қобилиятига таъсир кўрсатишга тааллуқли маълумотлар йўқ.

Дозани ошириб юборилиши
Дори воситаси ортиқча дозаланишига тааллуқли маълумотлар йўқ. Ортиқча дозаланганда меъдани ювиб ташлаш ва симптоматик терапияни тайинлаш тавсия этилади.

Чиқарилиш шакли
10 та таблетка блистерда, 3 та блистер тиббиётда қўлланилишига доир йўриқнома билан бирга картон ўрамда. 

60 та таблетка тиббиётда қўлланилишига доир йўриқнома билан бирга пластик банкада.
Сақлаш шароити 

Қуруқ, ёруғликдан ҳимояланган жойда 25°C дан юқори бўлмаган ҳароратда сақлансин.

Болалар ололмайдиган жойда сақлансин.

Яроқлилик муддати
3 йил.

Препарат яроқлилик муддати ўтгач қўлланилмасин.

Дорихоналардан бериш тартиби
Рецептсиз берилади.

Ишлаб чиқарувчи: 

Om Pharmaceuticals Limited

12th Mile, Old Madras Rd., Bangalore - 560 049, Ҳиндистон.

Қайд қилиш гувоҳномасининг эгаси:

Kusum Healthcare Pvt. Ltd. 

D-158A, Okhla Industrial Area, Phase - 1, New Delhi 110020, Хиндистон. 

Ўзбекистон Республикаси ҳудудида дори воситаларининг сифати бўйича    

эътирозлар (таклифлар)ни қабул қилувчи ташкилот номи ва манзили:

“BARAKA DORI FARM” МЧЖ ХК
100100, Тошкент шаҳри, Яккасарой тумани, Бобур кўчаси, 16А-уй.
Тел.:+99871 1509797; +99893 3888782; 

факс: +99871 1509787.

Email: pharmacovigilance@kusumhealthcare.uz

